 საქართველოს ხელისუფლებისთვის ერთ-ერთი უმთავრესი პრიორიტეტია თითოეული მოქალაქის ჯანმრთელობაზე და კეთილდღეობაზე ზრუნვა, განსაკუთებით კი, იმ ადამიენებზე, რომლებსაც კიდევ უფრო მეტად ესაჭიროებათ სახელმწიფოს მხარდაჭერა. ბოლო დღეების განმავლობაში, ჩვენ გავაჟღერეთ მნიშვნელოვანი სიახლე, რომელიც 2019 წლიდან შეზღუდული შესაძლებლობის მქონე პირთა პენსიის მატებას ეხებოდა.  თუმცა, გარდა ფინანსური ხელშეწყობისა, მნიშვნელოვანია ამ ადამიანებისთვის განკუთვნილი ჯანდაცვისა და სოციალური სერვისები გავხადოთ კიდევ უფრო ხელმისაწვდომი, ხარისხიანი და მათ საჭიროებებზე ორიენტირებული.  
   სწორედ ამიტომ, საქართველოს მთავრობამ მიიღო გადაწყვეტილება, ,,ბავშვზე ზრუნვისა და სოციალური რეაბილიტაციის სახელმწიფო პროგრამის“  2019 წლისთვის დაგეგმილი ბიუჯეტი  დამატებით გაზარდოს 4 მლნ.ლარით.  აღნიშნული ზრდის ფარგლებში, გაუმჯობესდება ისეთი მნიშვნელოვანი კომპონენტების მიწოდება, როგორიცაა აუტისტური სპექტრის მქონე 15-დან 189 წლამდე ასაკის ბავშვთა რეაბილიტაცია; სათემო ორგანიზაციების, დღის ცენტრების, მინდობით აღზრდის, მცირე საოჯახო ტიპის სახლების ქვეპროგრამები. ასევე, დაგეგმილია სმენის არმქონე პირებისთვის ვაუჩერული დახმარება საჭირო ტექნიკის მისაღებად,  რაც მათ დაეხმარებათ საზოგადოებასთან კომუნიკაციის გაუმჯობესებაში. ბიუჯეტის გაფართოების შედეგად, ჩვენ მუნიციპალურ სერვისებს გავაძლიერებთ აუტისტური სპექტრის მქონე პაციენტებისთვის და თუ დღემდე სერვისის მიღება მხოლოდ 15 წლამდე ასაკის პირებისთვის არის შესაძლებელი, მომავალი წლიდან ასაკობრივი ზღვარი 18 წლამდე გაიზრდება, რაც კიდევ უფრო მეტ ადამიანს მისცემს შესაძლებლობას, მიიღოს მისთვის საჭირო მომსახურება. გარდა ამისა, ბიუჯეტის ზრდა საშუალებას გვაძლევს  სათემო ორგანიზაციების ბენეფიციარების დღიური დაფინანსება არსებული 16 ლარიდან 20 და 25 ლარამდე გავზარდოთ; ასევე, დღის ცენტრებში ერთ ბენეფიციარზე გამოყოფილი დაფინანსება კი, 230 ლარიდან 280 ლარამდე და 378 ლარიდან 480 ლარამდე გაიზრდება. (კატეგორიების მიხედვით). მინდობით აღზრდის პროგრამის ფარგლებში შშმ ბავშვთა მიმღები ოჯახების დაფინანსება კი, 600 ლარის ნაცვლად  750 ლარი გახდება.  ასევე, ბიუჯეტის  ზრდა ითვალისწინებს მცირე საოჯახო ტიპის სახლებში მცხოვრებ ბავშვთა მომსახურების დაფინანსების მომატებას.    

